


Gwaith Cartref - Uned 3
1.	Llenwch y bylchau:
	i.	Ella .................................. y gath yn y goeden.
	ii.	Mae hi'n gobeithio .................................. ni'n medru mynd ar wyliau y flwyddyn nesa.
	iii.	Dw i wedi clywed .................................. y capten wedi torri ei goes.
	iv.	Roedd S4C yn dweud .................................. hi'n wyntog iawn ar gopa'r Wyddfa ar 			hyn o bryd.
	v.	Wyt ti'n meddwl .................................. i wedi pasio'r prawf?
	vi.	Dw i'n gwybod .................................. nain yn falch pan wyt ti'n ffonio.
	vii.	Dw i'n meddwl .................................. i'n flinedig ar ôl rhedeg marathon Caerdydd 			wythnos nesa.
	viii.	Ro'n i'n meddwl .................................. y dosbarth yn ddiddorol heddiw.
2.	Atebwch efo "Yes" a brawddeg yn dechrau efo "dw i'n meddwl/dw i'n 	siŵr".
	e.e. Ydy Gwyn yn gweithio heno?	Ydy, dw i'n meddwl ei fod o.
	i.	Oedd y pennaeth yn y parti? (hi) > 
	ii.	Ydy'r plant yn y parc? >
	iii.	Fydd hi'n bwrw eira yfory? >
	iv.	Faset ti'n licio gwylio'r ffilm? >
	v.	Oedd hi'n brysur yn y bore coffi? >
	vi.	Wyt ti'n dallt popeth? >
3.	Darllenwch y ddwy neges ebost ac atebwch y cwestiynau.
Oddi wrth: Mrs Nia Rees
At: Mr Jones (Cynghorydd)
Pwnc: Casglu ysbwriel
...................................................................................................................................................
Annwyl Mr Jones
Rhaid i mi ysgrifennu atoch chi i gwyno am sefyllfa'r ysbwriel.  Be yn y byd ydy'r polisi newydd yma o gasglu'r ysbwriel unwaith y mis?  Os bydda i ar fy ngwyliau ar ail ddydd Mercher y mis, mi fydd rhaid i mi aros am ddau fis! Mae'r gŵr a fi'n ailgylchu popeth a dan ni wedi dysgu'r plant i ailgylchu hefyd, ond mae'r bin yn dal i lenwi'n eitha cyflym. Erbyn hyn, mae fy mam-yng-nghyfraith yn byw efo ni, felly mae saith o bobol yn y tŷ.  Dw i'n dallt bod rhaid i'r Cyngor arbed pres, a bod yn rhaid i bobol ddysgu ailgylchu mwy, ond dydy eich polisi newydd chi ddim yn deg i deuluoedd mawr. Mi fyddwch chi'n deud wrth bobol am beidio â chael mwy o blant nesa!
Yn gywir,
Mrs Nia Rees

Oddi wrth:  Mr Jones (Cynghorydd)
At:  Mrs Nia Rees
Pwnc: Casglu ysbwriel
..............................................................................................................................................................
Annwyl Mrs Rees,

Diolch yn fawr i chi am eich neges chi.  Oes wir, rhaid i'r Cyngor arbed pres. Dan ni ddim isio cau llyfrgelloedd a chanolfannau hamdden, felly dan ni'n edrych yn ofalus ar ein casgliadau ysbwriel a phopeth arall.

Lle gaethoch chi eich gwybodaeth am y system newydd? Dw i'n meddwl bod chi wedi darllen am y sefyllfa yn y papur lleol ond roedd yr erthygl yn y papur wythnos diwetha'n anghywir. Tasech chi wedi edrych ar wefan y cyngor, mi fasech chi'n gweld bod teuluoedd o dros bump yn medru gwneud cais i gael yr ysbwriel wedi'i gasglu bob pythefnos.  I wneud hynny, llenwch y ffurflen gais fydd yn dŵad efo papur y Cyngor wythnos nesa.  Os oes rhywbeth dach chi ddim yn ei ddallt, galwch yn eich llyfrgell leol chi ac mi fyddan nhw'n medru helpu.

Gobeithio bod y neges yn ateb eich cwestiynau chi ac os gwelwch chi'n dda, peidiwch â chredu popeth dach chi'n ei ddarllen yn y papur.  Ffoniwch os oes gynnoch chi ragor o gwestiynau.  Mae gen i chwech o blant felly dw i ddim yn medru deud wrth neb am beidio â chael rhagor o blant!

Yn gywir,
Tom Jones (Cynghorydd Aberheli)
Nodwch yr ateb mwya priodol (appropriate) o'r brawddegau isod drwy roi llythyren yn y blwch, e.e. ch.

1.	Prif reswm Nia Rees dros ysgrifennu at Mr Jones y Cynghorydd ydy ...

a.	Mae ei bin ysbwriel yn llenwi'n eithaf cyflym.
b.	Mae ei phlant yn hoffi ailgylchu.
c.	Dydy hi ddim yn hoffi ei mam-yng-nghyfraith.
ch.	Dydy pobol ddim yn ailgylchu digon.
d.	Mae'r cyngor yn mynd i gasglu ysbwriel unwaith y mis yn unig.

2.	Yn byw yn nhŷ Mrs Rees mae ...

a.	Mr a Mrs Rees a phump o blant.
b.	Mr a Mrs Rees, tri o blant a mam Mr Rees.
c.	Mr a Mrs Rees, pedwar o blant a mam Mr Rees.
ch.	Mr a Mrs Rees, tri o blant a rhieni Mrs Rees.
d.	Mr a Mrs Rees, pedwar o blant a thad Mrs Rees.





3.	Mae'r Cynghorydd Jones yn meddwl bod Nia Rees yn gwybod am y 
	polisi newydd ar ôl ...

a.	gweld papur newydd lleol.
b.	gweld gwefan y cyngor.
c.	clywed hysbyseb radio.
ch.	darllen taflen trwy'r drws.
d.	gweld poster yn y ganolfan hamdden.

4.	Mi fydd y cyngor yn hapus i gasglu ysbwriel Nia Rees bob yn ail 
	wythnos achos...

a.	Mae hi'n gofalu am hen berson.
b.	Mae ei bin hi'n llenwi'n gyflym.
c.	Maen nhw'n deulu mawr.
ch.	Mae hi'n hapus i dalu.
d.	Mae'r teulu'n ailgylchu popeth.

5.	I drefnu casgliad ysbwriel bob pythefnos, rhaid i Nia Rees...

a.	ffonio Mr Jones.
b.	llenwi ffurflen.
c.	ysgrifennu neges at Mr Jones.
ch.	galw yn y llyfrgell.
d.	ffonio swyddfa'r cyngor.


4.	Llenwch y ffurflen hon:
	Mae Cwmni Teledu'r Castell Coch yn chwilio am barau o ffrindia /aelodau o'r teulu i 	gystadlu mewn cwis arbennig ar S4C lle dach chi'n medru ennill £10,000. Rhaid i chi lenwi'r 	ffurflen gais yma i fod ar y rhaglen.

i.	Eich enw llawn chi: >
ii.	Cyfeiriad ebost: >
iii.	Pa fath o raglenni cwis dach chi'n (eu) hoffi ar y teledu? (tua 50 gair)
>
>
>
>
>
iv.	Pwy fydd eich partner yn y cwis? Pam dach chi'n dewis y person yma? 
	(tua 50 gair)
>
>
>
>
>
v.	Tasech chi'n ennill y £10,000, beth fasech chi'n (ei) wneud efo'r pres? 
	(tua 50 gair)
>
>
>
>
>
[bookmark: _GoBack]Pob lwc efo'r cais i fod ar y cwis!

Gair gan y tiwtor:
>





